
MAÑARI'KO 
K E R E X A K 

BUSTINTZA'TARR ERROSE'K 

Mañari nere erritxua, Bizkayan, kerexa-erririk ospatsuena ixan da, 
Bertako kerexak ixan be, beste errijetakuak baño ederragoak e ta gozo-
agoak ixaten ziran. Au Irakurrtian, neuk dakidan batek, azkenengo 
itzak dirala t a eztirala, aopian baño ezpada be. « zeozertxu » baño 

geyago esango dau... baña... aizkide maite orrek, Jakin begi, gaur, 
onetzaz, neure burutat ik bakarrik eztodala itz-egiten, antxiñako euz-

kaldunakaz butian baño. Ikusi bestela : 

« Ur ona edaten iturrbegira 
ta kerexa gozoa jaten Mañari ' ra ». 

Bizkayan, kerexak, lenengoz Mañari 'n ezagutu ei-ziran. Bertara 
lenenguo kerexa-zugatza nundik ekarri zan edo bertan zelan sortu zan, 
gauza garrbirik eztakigu baña; batzuk esaten dabe ba, zeruko aingeruak 
urrezko ontzi baten kerexa-landara ederr bat Mugarra-txuntxurrera 
ekarri ebela; beste batzuk ostera, beñola, * Beiti » basetxeko atsuak 
(sorgiña ei-zan bera) nun edo nun kerexa garaun ba t azurr e ta guzti 
Jan ebala. t a gero, azurr ori, iru egunian urdallian euki-ta, « Munu 
guru »ko sasitzan itxi ebala, t a ortik sortu zan landarat ik Mañari'ko 
kerexa guztijak etorr i zirala esaten dabe, t a ori da l a - t a bertako kerexak 
aundarik goxoena ixaten dabiela. 

Esanok egijak ete diran diñostazu ? Egija dala, guzurra dala, gaur, 
orretzaz ezer jokatzekotan enago. sarr i tan, esanak, esanak baño eztira 
ixaten eta... Ikusi dogunez baña, gure erriko kerexiak bere kolkoan 
gauza miragarri jen ba t badau... Kerexa-aldijetan, Mañari, Mañari ixa-
ten zan gero !... Estakijenak baleki! . . . Dana dala, ba t a naiz bestia dala, 
esanak e ta entzunak alde batera itxita, uste dogunez itz egin dagigun, 
Mañari 'ko kerexak lako ederrik, gozorik e ta zunda onekorik ludi zaba-
lian be eztula egiten esaten dogu. « Orr dago » ba !... 

Mañari 'ko kerexak barriz, antxina, nire ai t i taren aitaren aldijan 
edo. ospetsu-ospetsuak ziranez, urre- t ruke bakarrik saltzen ei-ziran. Ori 
zala-ta. Euzkadi'ko errijetan, jentia, kerexa-saltzallak noiz agertuko 
eskuetan urria ebela egoten ei ziran. 

Urre ta kerexa- t ra tu orretzaz, gure erritxuan, Ipuin ba t edo beste 
edestuten ziran, ta orren ar t ian geyen edestuten zana « Arridu»ko 
etxaguna t a txakurr-gorri jarena ixaten zan. Ipuin ori ona emen la-
burrkiro ; 

« Antxiñako urte baten. Mañari 'n, iñoz ez-lako kerexa-aldirik andi-
jena ixan zan, Urte-aretan. bertako zugatz guztijak, garaun gorrijen 
zama aztuna zutik jasan ezinda, euren adarrakaz lurrari munka aur-
kitzen ziran. Ori zala-ta, erriko jentia, igali gozoari begira ezti-bitzetan 
egoan. « Aurten, sekulako urre-pilloak batu biarr yuaguz » guztijak abo 
batez. esaten eben; eta, ori esanaz, baso t a mendijetara juanda erriko 
kerexaen ederr tasuna goratzen egoten ziran, 

Etxe guztijetan gure aña t a geyago kerexa baegoan be baña, « Arri-
du »» basetxeko etxaguna, Jaungoikuak esku-zabalez emon eutzonaz,-
ar ian be etzan naikotu. Ta ori zala ta , egunak juan e ta egunak 
etorri, erriko kerexa guztijak bide-okerrez eskuratzeko asmu gaiztoa 
a r r tu eban. Eta gure gixona, urrengo gabian, gabaren i l luntasnna laguu 
ebalarik, auzoetako kerexak ostuten asi zan; eta, geroko gau guztijetan 
bere egiñen gaiztoari eten barik ekinda, illabeteren buruan, erriko kerexa 
guztijak Bizkai, Araba t a Gipuzkoa'ko errijetan urre- t ruke saldu ebazan. 

Olan, « Arridu >ko etxagunak, idinarru andi bat bete urre-diru etxe-
ra tu eban; e ta ainbeste urreren ar r t ian bere burua ezin geyogoan abe-
ras tu ta ikustian, pozez zoratu biarr ian aurrki tu zan. Bitarrt ian, maña-
r i tarrak, lapurra zein eto zan jakin-gurarik estu t a lar r i ibili ziran; eta 
euren ar t ian askoko euren zoritxarra ikusita, negarr gogotsu egiten 
eben. Onetan, kerexa--margodun txakurr gorri bat agertu zan errijan. 
Eta txakurr gorri arek basetxe bakotxaren aurrian ausi-egiten eban 
arr t ian, abots miragarri batek itz onek esaten ebazan. 

« Arridu »ko etxagunak 
Kerexakaz bat ian 
urria t a zoritxarra 
bizkarra betian. 

Ori entzunik, mañar i ta rark , kerexa- lapurra * Arridu >ko etxaguna 
zala, beingoan Igarri eben; eta beren egiñen txarrar i yagokan zigorra 
beriala emotia ondoen ixango zala-ta, gixon-mutil pilloak adaki sen-
doak eskuetan ebezalarik, « Arridu » basetxera arin baten Juan ziran. 
Ordurako baña, gure gixona, bere urre-diru ta guzti nunbai tera juan 
ixan zan; e t a bere billa batera ta bestera begi ta belarri ibili ziran 
arren, bere aztarrenik be ezin ixan eben aurrki tu. 

Urrengo urteko kerexa-aldian baña. txakurraren auzi ta egarrazi-
jakaz batian etxaguna 'ren ulu t a aieniak entzun ebezan. « Arridu »KO 
gixona, urrez-beteriko idinarru-andija bizkarrian eta txakurr-gorrija-



ren agin-zorrotzak orpuetan sar r tu ta ebazalarik. Mugarra atxian gora 
ta bera ebillela ikusi eben. Eta geroagoko kerexa-aldi askotan be, gaxuak, 
olan ibili biarra ixan ei-eban. Ikusi ebenez, kerexa lapurra, berc egiñen 

txarragaitik gogorr zigorrtuba ixan zan. 


